KEMENTERIAN PEMBANGUNAN WANITA,
KELUARGA DAN MASYARAKAT

SIARAN MEDIA

KPWKM SASAR 57,000 ORANG WANITA AKAN MENDAPAT MANFAAT
MELALUI WCARE

LABUAN, 20 JANUARI - YB Dato’ Seri Hajah Nancy Shukri, Menteri
Pembangunan Wanita, Keluarga dan Masyarakat hari ini telah merasmikan
Program Kembara KASIH KPWKM - Gempur Saringan HPV DNA sempena Bulan
Kesedaran Kanser Serviks Kebangsaan 2024 bertempat di Desa Tunas Hijau,
Wilayah Persekutuan Labuan. Program ini dianjurkan bertujuan memberi makna
dan manfaat yang besar kepada semua dalam meningkatkan tahap kesihatan

khususnya golongan wanita.

Bulan Januari merupakan Bulan Kesedaran Kanser Serviks yang disambut di
seluruh dunia. Sambutan ini bertujuan membawa mesej kesedaran dan
pengetahuan masyarakat terhadap penjagaan dan saringan kesihatan serviks
(pangkal rahim) wanita di samping sebagai tanda sokongan masyarakat terhadap

survivor kanser serviks.

Kementerian Pembangunan Wanita, Keluarga Dan Masyarakat (KPWKM) melalui
Lembaga Penduduk dan Pembangunan Keluarga Negara (LPPKN) telah
memperkenalkan Kempen Kesedaran Kanser Reproduktif Wanita iaitu WCaRe
bagi mempromosikan program saringan awal kanser yang merangkumi Program
Saringan Kanser Serviks (Ujian HPV/DNA) dan juga Program Subsidi Ujian
Mamogram. Di bawah kempen WCaRe ini, Kementerian mensasarkan seramai

57,000 orang wanita akan mendapat manfaat pada tahun 2024.

Program Saringan Kanser Serviks (Ujian HPV/DNA) yang dikendalikan oleh
LPPKN merupakan salah satu inisiatif Kementerian untuk meningkatkan
kesedaran wanita untuk menjalani saringan kanser serviks melalui ujian HPV/DNA.
Selanjutnya Program ini juga meningkatkan kesedaran wanita mengenai
kesihatan pangkal rahim dan kepentingan pengesanan awal kanser serviks.
LPPKN mengendalikan sebanyak 50 Klinik Nur Sejahtera seluruh negara dan tiga
(3) daripadanya berada di Sabah. Klinik Nur Sejahtera di Kota Kinabalu dan
Sandakan telah beroperasi dan Klinik di Tawau akan bermula beroperasi pada 1
Feb 2024. Kos ujian HPV/DNA di hospital swasta di antara RM300.00 hingga
RM500.00 sekali ujian.

Bersempena dengan pelancaran Program Kembara KASIH KPWKM - Gempur
Saringan HPV DNA pada hari ini, seramai 500 orang wanita di Wilayah
Persekutuan Labuan akan mendapat manfaat saringan kanser serviks melalui
ujian HPV/DNA secara percuma. Sambutan Bulan Kesedaran Kanser Serviks di
Wilayah ini merupakan simbolik permulaan bagi Jelajah Saringan Kanser Serviks
dan perancangan Eliminasi Kanser Serviks di Wilayah Persekutuan Labuan.
Selain itu, program hari ini turut diadakan Culture Fun Walk — Unity In Diversity
Against Cervical Cancer, Lakas Tah Kitani Bercerita dan Kuiz Kahoot untuk orang

awam.

Hadir pada program hari ini ialah YB Datuk Seri Dr. Noraini Ahmad, Timbalan
Menteri KPWKM, YBhg. Datuk Dr. Maziah Che Yusoff, Ketua Setiausaha KPWKM

dan pegawai-pegawai kanan Kementerian.

